
Je xki xi jma s’in kichji kui xkile xon chan xi ts’e chjota
jchingana k'oa je xki xi ni s'in koannda, ts’eni choa xi sichjén
ngats’i chjota, tonga xi xinguanda ja'aini, joxi jao jkoyaa xon
fa’ait’a jos'in s'exki nixjiin, jé xi tsadn kao xi tsi tsaan.

Xon chan xi-sichjen:chjota;jchingana

Itsonilé'nga jngoljngachan Kjoab'aitsjenichjotse

N

Chan k'ianga lijme tsojmintje tjin.

Je chan mee, ts0 chjota jchinga xi kui xki sichjén, kui chan xokjii xi
tiina titjon, k'oa tonga likui mangdson jotso k'a chjota xi kui
kjoachjing kot'aydijin.

Jé én xi chan me tsoo k'ianga nijngot'ale kao xi kja'aisa éen,
fa'atseén én xi itso: Chan k'ianga tsijme xi tjin k'oa kui xi tsonile
nga to kijna jka jka, ngatsi jme tsojmintjé tjin ngakjijndda ya jin jida
nga kui chan. Ngo a |i kjoa tji'maijin, tseén machon nga kui nixjiin,
jé ny'dan xi k'oate bakdjon so'ndee, K'ia tjon ny'dan.

Nga kui chan sikjayad jé so'ndee, k'id bijbi mi nguindiani ngan'ionle
nanguii, te jeni xka kixii tsjoangan'ionle nga je bi'ndo. Toxka ny'an
ma nga kui nixjiin, tjin sak'oa nga n'ién tjon ny'dan k'oa fiaki bakd
jida, k'odma nga chan meg, tsin tsojmintjee, tsin jiaa, to kijna jka
jkad ngakjijndaa so'ndee.

Je chan ntjao kui majaoni, kixii nchja kja'ainle. Nga kui nixjiin to
sixkon xima ntjao, tjo ntjao 'bi, tjo ntjoo ny'dan kao ntjao kixii. Tso
k'a chjota jchingag, jé ntjao xoma tjo kuixo xi sitsjejon so'ndee,
b'échajon x0, b'éxko b'éngua x4 xikjoan ximaa k'oa jé chjota chaon
Xi jno xi tsojmintje b'é, k'odte k'ia sitsjejon nanguile, chijine fikonle,
je baxko xitso xima, xi tsonile éen, tiennguiini matsjejon so'ndee
anni nga nda mani tsojmi xi s'entjé. éen, tiennguiini matsjejon
s0'ndee Gnni nga nda mani tsojmi xi s'entje.

Jé chan xki majanni k'oa je kja'ainle chan nga s'exki tsonile.

Jé chan xokjii k'id maxkijin ngayejee kjoa xi tienkao ntje, titjon
s'echoya jé nanguii jiani maxa, choa xi machjén jeni xi tarea 'mi.
Nga jngo tarea tejad nanga teya jngo tjondai, fio xingui tjinle.
K'ianga je 'yale jotjin mason jka ntje, j& yanchjiin k'ia fayanda ngjmé
ntjée, tjsod tokui tokui sindajin nijin xi ndo xi y'ai, tojé bifd ngjmé xi
y'ai, xi tsje, xi ndakjoan, xin sikatio xi ‘ndoo kao xi kixoo.

Jé choa xi sichjén nga b'échoya ngjmé xi b'éntjé, jeni niso, choyaa
kao kaxa. To xije s'eyanda ngjmé ntjée te yad kosonnilg jotjin chjota
sikationda xi fi k'ié ntje, k'oa teya kosonnile jotjin yanchijin xi
binyakag xdya xinkjin k'ianga s'e ntje, xi je mag, k'oate s'exkijin
jotjin tsojmi machine machjén.

Je chan kjuii, mafiooni nga kjit'a xon chanle chjota jchingand.

Je én xi chan kjui tsoo k'ianga tojé a lijme xi tso, tonga k'ianga
kja'ai én nijngot'dle, fa'atseén én xi itso: “to Kjui to ja'ad xinguid”,
“to Kjui to ja'ad xijngo xijngo”. Je én xatsoo kui xi tsonile nga
n'ion xatiyale ngats'i chjota, a li'ya xi te jyo bationi, a li'ya xi te
sikjayani, sixa ngats'i chjota.

Jé én xi “to kjui to ja'a” tsdo, kui xi baké jé kjoakjaojin xi tjinle
chjota k'ianga chan fitiennguile jos'in b'éntje najmée, nga tsima
fa'atoxjin jos'in s'entjé ngjmeée, nixjiin tjinle, to chadn tjenkao jos'in
nga nda ma jno. K'oa jé chjota xi kiejme jka ntje tjinle nga kui

Chan jiin, ma aonni chan. Jé én xi “jin” tsoo k'ianga tjoxinle choa xi
ng'a jta fa'atsen én xi “jin” ts0 k'oa jé én xotsoo, nkjin jkoyaa
tinchjani. Jngolani, xki “jin” tsonile, ngui jngoni; ya jin, joni jin jid,
jin najiioo, nkjin sa. Xi mani joan, jé ndijin xi s'eya ng'ajmii xotsole,
jé ni'ndile jka ntjé xi mandijin nga tingui jkag, nga titjon saka jka
ntje, k'ia s'entjé ngjimée nga je ti jkaq.

K'ianga nijngoya én xi “jin” tso, ngui jngo én fa'atsen xi itso:

“chaya jin k'a ntje”, “s'eyajin ntje nga chaya”.

Ima nga s'e ntje, ninga jo ndakjoan ngjmé xi s'entje, kjoan'ion
chaya jin, tjin nga cho b'asjefie najmé ntjee, tjin nga tsi bisd k'oa

tjinele s'eyajin jfiani chaya, k'odmani nga chan jin 'mi chan xokji.

Je chan jndo ma jadn ni chan, K'id nga mi jno, tsjod jo mi 'yo mi
chi'ndé jno, jo s'ejna xkuén, s'ejna sase so'ndee ngakjijndaa, to
kui bangaijtsa nanguii, cha'mad nanguii, cha'mad lgjao.

Nga chan jndo, nixjin kjoatsjoani, nixjinle kjoachoyani. K'ianga s'a
choale kjoan jno nga fa'aile jtsii, satésénle, mandayani, yad bakod
jokoan, a koan nijin ni axo to chani, k'oa to joni nga sisjéyale xi ts'e
jno, jé chjota xi jno b'éntjé tsjod sichjdnle xkajno chi'ndée, niotii
txoa b'éjté, bate xkajno nga fio xinguile kao ngabaseen so'ndee,
k'oa n'ion xkon be xkajno chi‘ndée xokjoan, k'ianga je chjan nioti,
ban'ion xkajno kichjaan, likui ma s'exkong, tsjoa mjéb'a, ya mjén
ntjenb'a-a ya chi'ndée xi kixi xi nda tjiomi. Jé kjoamakjdin xokii,
tsoni nga kui xi tjsodle ngan'ion ndi jno nga nda katama, nga
katachokjoajinle ni jin ntjao, ni jin xkiin.

Jé chan to madni fiato chan. NKjin jkoyaa tinchjani kja'ainle,
jngolani; kuf xi bakd jme xi machon, jokjoan to xi k'ia s'e nga kui
chan, s'eé to joni joni nachoni xi, to xokoa sinee, to jotjin jkoyaa
to xi k'ia s'e, xi i majchd kao xi xin majchd.

Xi mani jao, yad kjuét'anile joma k'oa jotsd én xi ngotjo ngosad
sichjén chjota nga fadyani jno nga kui nixjiin. Nga kui chan tjin
sak'oa nga n'ion tse b'ejna chan ndoa, likui te b'ani jtsii, xiya
nandda. K'ianga k'oama, K'oate xi ndi jno, to yad tien satét'a,
likui te mang'ani k'oa sikjaojin chjota xi jno b'éntjé, to kui kjoaba
bationi, k'odmani nga itso én xi n'ién sichjén:

Chan majee, ma jiinni chan, k'ia fet'a chan ndoa k'oa k'id fits'ia
chan jtsii, nga je fa'ai jtsii, tsjod tjo sase ngakjijndda so'ndee, n'ion
nkjin nixjiin xinya jtsii, b'ad jtsi kao nixjin kao nitjen, jo mi‘ndo mi
chi'ndé jno K'ia tsa k'ia choale bakinle, K'ia tsa kjiesa kason
ngan'iénle, maxasin, nrodle natiin, xo je'e, may'ai ya, k'odmani
nga chan maje 'mi, kui nga K'ia tsaoson ngan'iénle jno, to yad tien
may'ai, to yad tien mang'a, jeé to je'e sa nrod xo nga je may'ai
ydjno.

Chan maitii, mani figjan chan, chan maijtif tsole chjota. Jé én
x0ts0o nkjin jkoyaa nchjani, tonga kui xi n'ion nchjayani kjoa xi
tienkao jno, nga kui chan sokd kjoa joni:

Ima sak'oq, je chan ndda sak'oa n'ion tse findo, ni k'ianga nga
k'oama, likui nda xo je'e, to tjo siné jno, maydixi, xjad kiti tjo, to kui
s'gjna tjain tjain ngui jno k'oa k'ianga je k'oamachon, jé chjota xi
jno b'é, toxka sijti chikonle yaole, toxka maijti sja sjadle, k'oa kui
majtinile nga to xitsjoani chajin kjoamale.

K'oate tse kjogjti sokd k'ianga cho ché sikjie chi'ndé je'e k'oate
toxka sijtile yaole chjota xi ts'e jno, to kjogitii tjiéjin ntsjai nimale
chjota sixaa nga kui chan, jngolani nga cho ché sikjie chi'ndé je'e,

Chan sinda, kui chan xi mani te. Jé én xi sinda tsog, yaa nrodt'ani
én xi ninda tso0, bakinle xi nd'ai kao xi s'a k'oakoan kao chjota xi
tijina titjon. K'ianga nijngole én xi an tso fa'atseén xi itso:

e An sinda
e Adn sinda

Chan sindad 'mi chan xokjii, kui k'oa'mini nga aki tokui én xi n'ion
b'axki nga kui nixjiin, k'oatso xi x'in xi yanchijiin, je fi nga kjoa xi
nda, s'ala sinda jngo ngd tso xi x'in, s'ala sinda jngo nga tso xi
yanchiiin. Itso nga fad xi yanchijiin:

e “S'ala sinda jngo ngda nio tsjée”

e “S'ala sinda jngo ngd nio ntsjajko”

K'ianga k'oas'in tsin tsojmintjee, K'ianga k'oas'in to nixjin kinrd nga
chan meg, k'odmani nga k'ia nda sikja'aitsjenjin chjota, k'ia sijé
kjoandale, sijé kjoabijnachon xi ndakji, b'éts'iakaonda kjoabijnachonle,
siiéntjai yaole, kjoabijnachon chjotse fdsjai. Jé chjota xi n'ion tse
kjoamakijain tjinle t'ats'e nixjin tsje, t'ats'e nixjin machjotseya xokiji,
tsjod chjine b'énda fikonle, sijét'ale xi ts'e so'ndee K'oa jé kjoandale ya
fikaole ndi chikon tokoxo, nga makjainle ngats'i chjota nanguind nga jé

ndi chikon xin xokjii xi tjinle kjoa chaon, kjoa nyinaa.

Nga jaon nixjin xi fits'iani chan mee yad kixi jomachon nga jngo jngdo chan.

Jé chan xokijii ntjao ny'an tsjen k'oa nixjinle jne ni, a i to madkji jne
s'e ya naxinandd Tx'd jan nga K'ig.

K'odte k'oas'in b'antjaiya chjotaxdle nga jngd naxinandaa.

chan, K'id Kjit'a nanguii sixd, k'ia xitso xiska sixa. Nga je chjota
jchingaa chaan fitiennguile, k'oa jé ntje xi fa'atoxjin a likui ndama, to
chad jno xi tsi kui chan s'e. Jé chan xi tjinéle s'entjé ngjmée k'iani nga
chan xki kao nga chan kjuii.

e Jeéla to ikoan ngdnda jno
e Jeéla to cha nganda jno

Je én xotsoo kui xi tsonile nga je to cha jno, nga to xitsjoa
b'énguikjoamale, nga to xitsjoa b'éjten nddsjeyale, kui xi tsonile nga to ya
chajin ngdni nixjinle chjota sixda, jeéla to k'oakoan nganda tso, jeéla to
xitsjoa nganda tso.

Xi ngui jngoni nga ntjao ny'dn bangane k'oa to chadni ndi jno, to xi
tsjodni ninga jo nda chon, ninga jo kjio chi'ndé chi'ndé tsakai jno.

K'ianga ntjao sikjie, o likui te ma nijinni, to Xjad ma, to nijin tjmé
makjoan nga je majchd, k'oa k'od mani nga chan majti 'mi nga kui nixjiin.

K'oa jé xi x'in, i b'étsomatso tsandaje:
e S'ala kjuin kate ngaa nyotin
e S'ala sinda jngo ngda ning'a nijin

K'odmani nga chan sinda 'mi chan xokjii. Ngats'i chjota xi jno b'é"nyi,
jod bayatsjoa kon k'ianga je s'e kjoaxki-ale jng, kui ngotjo ngosd
k'oatsoni, to k'odtso xi kjiojinle gats'i.

Jé chan xokijii chanle kjoatsjoani, chanle kjoaxki-ani, nixjinle niotsjé
'mi, nixjinle nyaxii 'mi, k'oa'mi, k'odkjoan tsojmi xki-a xi male sichjan,
xi male b'énda ngats'i ndi yanchjin naskakjoan xi tjin i nanguind.

Chan sinée, mani tejngo chan. Je én xi siné tsog kixi tinchja, k'iani

nga je nroa masine nijin, k'iani nga je majchd nyotin, bijbi feya, bijbi
ma taja ndi ngjméle k'oa tjsod bijbi machan xjadle, kui xi tsonile nga
je matdja najmé nyotin, kui xi tsonile nga je nrod manijin.

K'ianga je nda masingé nijin, s'entjaile, kK'ia ma s'entjaile nga jchd
sGa anni ngatsi nand'ai makixoni, k'oa bijbi machoa nixjinle nyotin,
machoa nixjinle nyda, tosa nyd san s'enda ngd, ninga tojo s'enda sa
choa nyatsjée. Nga kui chan, maxan choa jtsii, to jtsi jngo jad sa ma
xi b'a, to jtsi tsian ma, jtsi san nyotin tsole chjota jchingaa.

Chan 'ndo, kui chan xi mani tejao, kui k'oa'mini nga fiaki machon
‘ndo 'ndo nga kui nixjiin, kui k'oa machonni nga fiaki jtsi n'ion xinyd
kao nixjin kao nitjen, 'ya xi fele joma jtsi xi b'a nga chan 'ndo, nixjinle
jtsi n'ionni nga k'ia, tseé kjoaxkon xi soko sak'oa, bi'ndo nijin, to
nguisa kjoan ma jiiani kjie s'entjaile jno k'ianga fa'ai jtsi n'ion, fi
chixéo, tsenda so'ndeg, bi'ndo nijin.

Chan nxje, kui chan xi mani tefio. Jé én xi nxje tsoo, najfio tsonile,
machjén to jiiani, tonga k'odte n'ion sichjen nga fadnajmi, nga
b'éntsjénkao xinkjin chjota k'ianga bixjd nijin, b'éfaneé nga bixja
nijin, bijndkie xinkjin ninga totjin totjen kjog, k'oa n'ién sichjen én
Xi nxje ts0o, 'ndele nga nchja kja'ainle xinkjin, tosad to nxjele
xotisoi tsole xinkjin.

Je én xi nxje ts00, kui xotsole je ydxjai xi njengui kao nga maxjue
jida k'ianga je bixja nijin, j& xi xjué 'mi, kui jiida kao yarxjai jno xi
matsen nga je s'exkd nijin.

K'ianga je bixja nijin, to xjué sa s'ejna, to jia sa s'ejna, to yaxjai

nijiin sa matsen. K'odte kui xjué 'mini, mateé jiiaa nga bixja nijin,
maxjueé jida nga chane chajbe k'oa to xjue sa s'ejna, to xjué sa
matsen.

Chan kjog, kui chan xi mani tefio. J& chan xokjii, a likui te xdle jno
nchjayani, jeé to kui sa sik'axki jomachon so'ndee nga kui nixjiin,
kuf nchjayani nga ny'an, nga jtsi machon, bakd ngayejee kjoa xi
soko so'ndeg xi t'ats'e jtsi.

Je én xi kjoa ts0o, jngolani, yad nrodt'ani kja'ainle ndiakjoa, nga
kui chan a li tomad xi machon ndigkjoan, tosa kui s'e ngd nga je
s'exko nijin.

Xi mani jaoo kui sik'axki kjoa xi sokdle chjota xi tsi b'éndale ning'aa
jia binyaxkon nijinle. K'ianga tsi nda xinydjtao nijin, bi‘ndoni,
tjoxani, bitsonni, k'ianga k'oama, jé xi x'in nik'ami kjog, sa'nda tjin
sak'oa nga kjantiyani, k'ogjin, nga tseé kjoama sokoni, nga tsi tsa
to kjoatjao jin k'oamachon.

Je chan sa, mani xja-aon chan. Je én xi sa tsoo, sa tsonile, k'oa
ts0 kjoamakjain xi tjinle chjota jchingaq, k'iax¢ sa ngayejee xi tjin i
so'ndee.

Nga chan sa, maxan-yad jtsi n'ion, k'oate maxan ntjao, to jtsi xad
sa ma xi b'a, nga k'ig, nixjin chjenjtani, nixjin jyoni, nixjin
nikjayani, ni k'ianga k'oas'in kijna jyo jyo so'ndee, kui xi
tsjod'ndele nga to sasa sani ngayejee tsojmii, yda, cho, chjota,
ngats'i xi jiokoon.

Joni nga nixjin jyo, joni nga maxan jtsi kao ntjao, tsjod jo mi'yg mi
chi'ndé yaa kao jiida, k'oa iis'in beni chjota jchingand, k'ianga

Chan kiin, kui chan xi mani xja'aon jngo. Je én xi chan kin tsoo,
nkjin jkoyaa tinchjani; jngolani: machjén k'ianga nik'axki jomachon
jida nga je sa, nga je mi, “s'ejna tsakin tsakin jida ngakjijndaa”, kui
Xi tsonile nga s'ejna ch'in ch'in, a lijiia te tjox'gjinni, a lijia te
tjox'a'nyoni, s'ejna son son jiida, s'ejna ch'in ch'in ngakjijndda, joxi
toxa katini, joxi toxd kanich'inni, ngdson ngdchoa makjoan ngayejee,
jo s'ejna tsakin tsakin. Kui k'oamachonni nga je toxka s'eyo nanguii,
ngatsi 'ya xi teya te b'étsomajinni.

K'oate jngo masjaiya én xi tso, yad machjén k'ianga bixodn joni: “to
jela to k'oakiji tsakin ngdnda, nga je ngd chan ny'dn nrod ngd”, to
yaa tien satét'a, a lilkui te mini, a likui te sani, je ny'aan sijtso yaa,
sitoxko yaa, k'oama yda, k'odte ma cho, toxka ny'dn ts'atod ma nga
chan kiin.

Chan kjan, kui chan xi mani xja‘aon jao. K'ianga to kui chjué én xi
kjan tsoo, chan kjan tsonile kja'ainle. Kui k'oa'mini, jé nixjin xokiii,
jeé likui te nixjinle jtsi n'ionni tsakai, jee to nixjinle jtsixa sa tsakai,
tonga tjin sak'oa nga male kjoaxkdon b'a sa jtsi n'ion, tjosa ntjao
n'ion, soko sak'oa kjoaxkoon i so'ndee nga kui nixjiin, k'odmani
nga tso chjota, tonga to chan kjaan chan xokiii, to nga kjadnle, kui
K'oamani, kui k'oas'inni, nga tsi te nixjinle jtsi n'ién jinni nd'ai tso
chjota.

Ts0 kjoamakjain xi tjinle chjota jchingana, k'iax6 nga k'oama,
tjinxo xi b'atontjaile kjoatéxomale so'ndeg, kuixd k'oamani, choaxd
Xi bako xi ts'e so'ndee ngatsi toxka s'ian, ngatsi x4 koan
kuitjotontjaileé xije.

Kinda kan, kui chan xi mani xja‘aon jan. Je én xi kinda tso, kinda,
kits'ia ndani tsonile, k'ianga k'oas'in nikja'aitsjen, kui xi tsonile
nga k'oas'in fits'ia ndani no chjotse. K'ialani tsa k'oatjin kjoaixi, tsa
is'in fits'ia ndani nd chjotse, tonga jokoanni jchad nga is'in
fits'iandani kjoabijnachon, nga ngats'ii chjota xi toje k'oas'in ngale,
Xi toje K'oas'in bexkon nga sd enero fits'ia ndani noo.

Ya jiia xin ‘ndeg, nga jngd jngd naxinandda, kjatjin kjatjinle jos'in
b'éxki nixjiin, joni xon xkile nixjin xi nichjén nd'ai, sa enero fits'ianda
noo, jé xon xi sichjén chjota jchinga maya, xja'aon jngo sa julio
fits'iani xkile, ts'e chjota jchinga xinguandad kja'ais'in fits'ia. Kui
choa jebi xi bakond nga jngd jngod 'ndee, nga jngd jngd naxinanddd,
tsen tsen y'ad kjoachjinele kao kjoab'aitsjen xi fiaki ts'e.

Jé chjota xi its'e i 'ndend, xi k'oate je kjoatse tjiokot'ayajin

Je chan xokjii, kui xi mani xja‘aon fo, to jngod mani chan xi aon
nixjin tjinle, xi nguik'aa jngok'a kan kan nixjin sikjie, je jos'in sixki
nixjiin jé chjota jchingaa kui chan xokjii fet'ani.

Je én xi kinda tsoo nkjin nchjanile, jngolani; kinda tsonile, xi mani
jaoni; kinda tsonile, xi mani jaan, jngo X tjuét'ale, xkinda tso;
xkinda xi aon tsonile.

Tonga anni k'oa jméni xi xkinda aon 'mi tsak'oa.

Nd'ai je xki xi n'ion sichjén xinguid joni chjota xi makjainle t'ats'e
chjine s'enda, xki xi bexkon kuini xki xi fio, fiato, tejan kao xi
nachante jan. K'oa tonga jid bitjoni xkinda xi aon. Jé chjota
Xinguid, sichjén choa xi aon k'ianga sik'axki so'ndeg, itsd nga

Iy

Iy \ \ ly
/2 // /2 // I /// ///\\\

\

N NN g

Voo \\\I\ U\
\

Nga kui chan ngats'i chjota xi jno b'éntje, iis'in b'éxko-a nijinle, to kui
xdma ngakjijndda, to kui xama nixjin nganyaon, nixjinle nijinni, nixjinle
xani, k'ia s'exkondai kjoanda, kjoatjadcha xi kao kjoaso kjoari'ai
sokonile ndi chjota xi to xa jin jiid s'in k'oa iitjen fet'a xale nijin.

Jé chan xokjii kuf chan kjoa 'mini nga n'ion tse kjoa xima, n'ion tse
kjoa bajngui jtsi n'ion xi nkjin nixjiin xinyd nga kui chan, tseé kjoaxkon
Xi soko sak'oa nga kui nixjiin, tjin jiani chixo fi, tjin jiani tsenda
so'ndee. Je najfio ch'akjand a likui te xini, to xinyando 'nyiisa, tsa tsin
chikin kixii, tsin xi chjanngui tsojmii, a likui te tsjod'ndeni jtsii nga
maxa, fet'a taon, fet'a chikin kixii, xi tsonile éen, n'ion to sixkon kji
kjoa sokd nga kui nixjiin k'oa k'odmani nga chan kjoa 'mi.

s/
s'ejna chan sa, kjie'ndonga xtile, to joxoni nga nand'ai katasa, to
joxoni nga nand'ai katamajchinga. Je xi ‘nditjon ma xima kjie'ndonga

xinkjin, xi nda kjimajchinga, a likui ma kjie'ndonga xti xi to j
koantari'ai kao xi to tjiom'e ntsjai je.

Xi ngui jngoni annj nga chan kin ‘mini je chan xokjii, kuini K'ianga kui
nixjiin, a litomad xi machon chakiin, xi-i, xijan tsjen tjienb'angui yaa, xi-i
xijan tsjen tjienb'at'a lgjao. Jé chakiin taja kjoan xjoale, jo ntsja‘ale

tondso'o kjoan xi sindani, ya sik'adn-jin xi chikin tsole.

Nga kui chan, K'ia s'e chakiin, jé chjota jchinga kjoatse, chakin sik'ami
xtile, tsjod indo sindajon, nkjin jkoyaa jos'in sitsen, b'éle ndits'in k'oa ya
mjé tjenb'ajton yats'in xti x'inle nga s'a 'ndi kjoan, chakin sik'ami xtile
chjota jchingaa ngas'a, kuixd k'oasikaoni nga chjota nda, chjota jtijon,
chjota sixa katama nga koanjchinga, an xoni ngatsi jme xi chgjon
ch'at'anile, an xoni nga koanjchd'anile, nga koan sixa'ani yaole kao
chjoonle, kao xtile.

kjoachjinele chjota jchingana, tso je: “Jos'in béxki nixjiin chjota
jchingand, kjoan kan jinx6 sa otubre fits'ia ndani no chjotse, k'iaxd
nga nixjinle ndi nima, jéx6 xkots'inle ntjend xi b'aingan'ionleé, AAX6 i
nichjotseyad yaona nga I'i saka” tso chjota kjgjon xokjoan.

oy

Je chjota xi yango sisin xi itjion Ni'ya, tso xije, “Jé no chjotse kjoan
jaon sa enero fits'iandani”.
Nd'ai, to s'ejna x'odyad kjoa xokijii, kjie nda 'yale jokjodn s'in fits'ia

kjoaxi n6 chjotse xi kao xki xi fiaki tsadn.

Xi ngui jngoni, to chajinle kui xotsole je kjanda ng'a, kjanda 'mba xi
xinya ngajmii k'ianga kui nixjiin. Je kjanda xokjoan, madle sikinchja
chjota jchingaa, beé jotsonile, madle fakao, madle b'éxkia, yaa
kétseniinle tojme kjoani, xije jo'ato kao xis'a k'oakoan.

nchja, jngotjondai so'ndee, nga fio xinguile so'ndee kao ngabasenle
s0'ndee nanda adon masonni. Xi ngui jngoni, ndsokod kao ntsada

flo mani kao jts'énna, jé jkod, aon mani. N'ion nkjin jkoyaa jos'in
sako xki aon.

Nga kinda aon, kinda xoajko 'mi, likui ma s'ejonle xtii nga k'ia, kuixo
maxoa nitonni 'ya xi k'oamat‘ain.

Nga kui nixjiin, ya jin jiida, s'e jonda tjain xokoa xi naskdchine san san,
tjain kinda, tjain txoajko tsole chjota jchingaa.

